
        დილის ლოცვა ინდივიდუალური და საოჯახო აღსრულებისთვის 

50-ე ფსალმუნიდან 

უფალო, გახსენ ჩემი ბაგენი * 

   და პირი ჩემი გააცხადებს შენს დიდებას. 

წმინდა გული შეჰქმენ ჩემში, ღმერთო * 

   და წრფელი სული განმიახლე ჩემს სხეულში. 

ნუ უკუმაგდებ შენგან * 

   და ნუ წამართმევ შენი სიწმინდის სულს. 

დამიბრუნე შენი ხსნის სიხარული, * 

   და მძლავრი სულით განმამტკიცე. 

დიდება მამასა და ძესა და წმინდასა სულსა * 

   ვითარცა პირველად იყო აწ და მარადის და უკუნითი უკუნისამდე. ამენ.  

 

საკითხავი  

კურთხეულია ღმერთი და ჩვენი უფლის იესო ქრისტეს მამა!  რომელმაც თავისი 
მრავალი წყალობით ხელახლა გვშვა ცოცხალი იმედისთვის, იესო ქრისტეს 
მკვდრეთით აღდგომით.     I პეტრე 1:3 

 

შესაძლოა ამას მოსდევდეს მდუმარება. 

შეიძლება იგალობოს საგალობელი და  წარმოითქვას ფსალმუნი, ან  ითქვას სამოციქულო მრწამსი. 

შეიძლება აღევლინოს ლოცვა ჩვენთვის ან სხვათათვის. 

 

საუფლო ლოცვა („მამაო ჩვენო“)  

 

კოლექტა 

უფალო ღმერთო, ყოვლისშემძლე და მარადიულო მამა, შენ უსაფრთხოდ მოგვიყვანე 
ამ ახალ დღემდე: გვიმფარველე შენი ძლიერი ძალით, რათა არ დავეცეთ ცოდვაშ, არც 
დავმარცხდეთ უბედურებით და ყველაფერმა რასაც გავაკეთებთ, მიგვიყვანოს შენი 
ნების აღსრულებამდე; 

უფლისა ჩვენისა იესო ქრისტეს მიერ. ამენ. 

 



   შუადღის ლოცვა ინდივიდუალური და საოჯახო აღსრულებისთვის 

 

112-ე ფსალმუნიდან 

ადიდეთ მორჩილნო უფლისა; * 

   ადიდეთ უფლის სახელი. 

კურთხეულ იყოს უფლის სახელი, * 

   ამიერიდან უკუნისამდე. 

მზის აღსავლიდან დაღსავლამდე * 

   იდიდოს უფლის სახელი! 

მაღალია ყველა ერებზე უფალი * 

   ცათა მაღლაა მისი დიდება! 

 

საკითხავი 

ღმერთო, სულით ძლიერთ შენ გაუგზავნი კეთილდღეობას, რადგან შენზეა 
მონდობილი; ღმერთთან დაბრუნებასა და მშვიდად ყოფნაშ იქნება ჩვენი გადარჩენა; 
ჩვენი ძალა სიმყუდროვესა და იმედით ყოფნაშია.    ესაია 26:3, 30:12. 

 

შეიძლება აღევლინოს ლოცვა ჩვენთვის ან სხვათათვის. 

 

საუფლო ლოცვა („მამაო ჩვენო“)  

 

კოლექტა 

კურთხეულო მაცხოვარო, ამ ჟამს ჯვარზე ეკიდე, რომელზეც გაშლილი გქონდა შენი 
მოსიყვარულე მკლავები: მოგვმადლე, რომ დედამიწის ყოველმა მკვიდრმა გიხილოს 
შენ და გადარჩეს; შენს წყალობათა გამო. ამენ  

 



   საღამოს ლოცვა ინდივიდუალური და საოჯახო აღსრულებისთვის 

 

ჰოი მოწყალეო ნათელო, 

სამოთხეში მყოფი მარადიული მამის გამჭვირვალე ნათელო, 

ჰოი იესო ქრისტე, წმინდა და კურთხეულო! 

 

ახლა, როცა მზის ჩასვლამდე მივედით, 

და თვალნი ჩვენნი მწუხრის ნათელს უმზერენ 

შენს ქება-დიდებას ვგალობთ ჰოი ღმერთო: მამაო, ძეო და სულო წმინდაო. 

 

ღირსი ხარ ყოველ ჟამს მხიარული ხმებით გაქებდეთ,  

ჰოი ძეო ღმრთისაო, ჰოი სიცოცხლის მომნიჭებელო, 

რისთვისაც განდიდებული ხარ სამყაროთა ზედა. 

 

საკითხავი 

ჩვენს თავს კი არ ვქადაგებთ, არამედ ქრისტე იესოს, უფალს, ჩვენს თავს კი თქვენს 
მონებად მივიჩნევთ იესოს მიერ. რადგან ღმერთმა, რომელმაც ბრძანა, რომ ნათელი 
ბნელიდან გამობრწყინებულიყო, მან გაანათა ჩვენს გულებში, რათა გაგვინათოს 
ღმერთის დიდების ცოდნის ნათელმა იესო ქრისტეს პირისახეში.     II კორინთელთა 4:5-6 

 

შეიძლება აღევლინოს ლოცვა ჩვენთვის ან სხვათათვის. 

 

საუფლო ლოცვა („მამაო ჩვენო“)  

 

კოლექტა 

უფალო იესო, დარჩი ჩვენთან, მოსაღამოვდა და დღე მიიწურა; იყავი ჩვენი 
თანამგზავრი ამ გზაზე, აღანთე ჩვენი გულები და გაგვიღვიძე იმედი, რათა 



გიცნობდეთ ისეთს, როგორიც გაცხადებული ხარ წერილსა და პურის გატეხვაში. 
მოგვმადლე ეს შენი სიყვარულის გამო. ამენ 

 

 



დღის დასასრულის ლოცვა ინდივიდუალური და საოჯახო 
აღსრულებისთვის 

 

133-ე ფსალმუნიდან 

აჰა, ადიდეთ უფალი, ყოველნო მსახურნო უფლისა, * 

   რომელნიც დგახართ უფლის სახლში ღამღამობით! 

აღაპყრეთ ხელნი თქვენნი წმინდა ადგილისაკენ და ადიდეთ უფალი! * 

   გაკურთხოს სიონიდან უფალმა, ცისა და ქვეყნის შემოქმედმა! 

 

საკითხავი 

უფალო, შენ ხარ ჩვენს შორის და ჩვენ შენი სახელით ვიწოდებით: არ მიგვატოვო, 
უფალო ჩვენო ღმერთო.     იერემია 14:9,22 

 

შემდგომ შესაძლოა ითქვას 

უფალო, ახლა კი უშვებ შენს მსახურს, * 

    რათა წავიდეს მშვიდობით, შენი დაპირებისამებრ; 

რადგან იხილა ჩემმა თვალმა შენი მაცხოვრება * 

   რომელიც განამზადე მთელი მთელი სამყაროს წინაშე; 

ნათელი ერთა განსანათლებლად, * 

   და შენი ხალხის, ისრაელის, სადიდებლად. 

 

ნებისამებრ იტქმის ლოცვები ჩვენთვის და სხვათათვის. მიზანშეწონილია, რომ დღის კურთხევის 
ლოცვა შეიცავდეს მადლიერებასა და ცოდვათა გამო სინანულს. 

 

საუფლო ლოცვა („მამაო ჩვენო“)  



 

კოლექტა 

ეწვიე უფალო ამ ადგილს და აშორე ის მტრის ხაფანგს; დაე შენი წმინდა ანგელოზები 
ცხოვრობდნენ ჩვენთან ერთად, რათა შეგვინარჩუნონ მშვიდობაში; დაე ყოველთვის 
თანგვდევდეს შენი კურთხევა; უფლისა ჩვენისა იესო ქრისტეს მიერ. ამენ 

ყოვლისშემძლე და მოწყალე უფალმა: მამამ, ძემ და წმინდა სულმა გვაკურტხოს და 
დაგვიფაროს. ამენ 

